
Inatsisartuni ilaasortaq 
 
Laura Taunajik, Siumut 
 
 

Asasara Laura Taunajik 

 

Atugarissaarnermik misissuineq pillugu apeqqutinut nassiunneqartunut qujanaq. 

 

Aallaqqaasiullugu erseqqissassallugu pingaaruteqarpoq atugarissaarnermik 

misissuinerit kajumissutsiminik aaqqissuussaammata suliffiup ineriartortinnissaanut 

sakkussatut sulisitsisumit toqqarneqarsinnaasut.  Ullumikkut suliffimmik nalilersuisarnerit 

(APV) kisimik inatsisit malillugit pisussaaffiupput. Suliffinnik nalilersuinerni 

siunertarineqartoq tassaavoq qularnaassallugu, suliffiup sulinermi avatangiisinut 

ajornartorsiutit pinaveersaartinnissai / ajornartorsiutit aaqqiiffiginissai ataqatigiissillugit 

aaqqissuussinikkut ingerlaavartumillu suliarissallugit – sulinermi ajoqusernerit 

suulluunniit pinaveersaartinnissaat siunertaralugu  

 

Akissummut paasissutissat Aningaasaqarnermut Naalakkersuisoqarfimmit 

pissarsiarineqarput. Ataani apeqqutit uteqqinneqarpoq akissummik 

malitseqartinneqarluni. 

 

1. Namminersorlutik Oqartussat ulloq unnuarlu paaqqinnittarfiini sulisut 

atugarissaarnerat pillugu piffissap ilaani Naalakkersuisut 

misissuititsinikuuppat?  

 

Naamik       

 

2. Taamaanngippat: Naalakkersuisut siunissami Namminersorlutik Oqartussat 

ulloq unnuarlu paaqqinnittarfinni sulisut atugarissaarnerat pillugu 

misissuititsiniarpat? 

 

Ulloq unnuarlu paaqqinnittarfinnut tunngusut aaqqissuussaanikkut ineriartortinneqarput 

tassungalu atatillugu pitsaassutsimut uuttuutsitut atugarissaarnermut misissuinerit 

atuutsilersinnaanneri eqqarsaatigineqarsinnaapput.   

 

Ulloq unnuarlu paaqqinnittarfinni atugarissaarnermut misissuinerit 

naammassineqassasut aalajangiisoqassappat taakkua naammassineqarnissaanut, 

naalakkersuisoqarfiit / suliffeqarfiit atuisut akiligaanik, Aningaasaqarnermut 

Sulisoqarnermullu Aqutsisoqarfik ikiuussinnaavoq.  

 

3. Namminersornerlutik Oqartussat ulloq unnuarlu paaqqinnittarfiini 

najugaqartut ilaqutaasalu naammaginnissimaarnerannut Naalakkersuisut 

misissuititsinikuuppat? 

 

Naamik       

4. Taamaanngippat: Naalakkersuisut  siunissaq eqqarsaatigalugu 

Namminersorlutik Oqartussat ulloq unnuarlu paaqqinnittarfinni najugaqartut 

ilaqutaasalu naammaginnissimaarnerannut misissuititsissamaarpat? 

 

Ulloq unnuarlu paaqqinnittarfinnut tunngusut aaqqissuussaanikkut ineriartorput 

tassungalu atatillugu najugaqartut qanigisaasullu annertunerusumik 

ilanngutitinneqarnissaata qanoq qularnaarneqarnissaa sulissutigineqarpoq.  Taamatut 

ilanngutsitsineq qanoq ittuussanersoq suussanersorlu isummerfigineqanngilaq. 

Naammagisimaarinninnermik misissuineq periarfissat arlaqartut ilagaat. 

 

Allatigut ulloq unnuarlu paaqqinnittarfiit 2014-imut Ukiumoortumik nalunaarusiaat 

innersuunneqarsinnaavoq, tassani ulloq unnuarlu paaqqinnittarfinnit arlaannut 

ingerlanerat immikkoortullu allaaserineqarput.    

 

 

Med venlig hilsen 

Inussiarnersumik inuulluaqqusillunga 

 

 

Martha Lund Olsen 


